
 

 

Nyiaj SUN Bucks  
Rau Xyoo 2025 

SUN Bucks Yog Dab Tsi? 
SUN Bucks yog ib qhov kev pab cuam uas yuav muab $120 nyiaj tso rau hauv ib daim npav Electronic Benefits Transfer 
(EBT) rau txhua txhua tus me nyuam uas tsim nyog tau rau lawv siv coj mus yuav khoom noj nyob hauv lub caij ntuj sov 
thaum muab cov tsev kawm ntawv kaw lawm. Cov npav nyiaj SUN Bucks yeej yog ib cov npav uas cov chaws kam neeg 
siv cov npav nyiaj CalFresh EBT yeej kam txais. Tau nyiaj SUN Bucks yeej tsis tsim teeb meem dab tsi rau koj tsev 
neeg txoj kev khiav tuaj nyob hauv lub teb chaws li. 

Txoj Kev Uas Lub Tsev Kawm Ntawv Cia Li Muab Cov Me Nyuam Lub Npe Tso Mus Siv Qhov 
Kev Pab Cuam SUN Bucks Rau Xyoo 2025 
Cov me nyuam uas lawv tau nyiaj CalFresh, nyiaj CalWORKs, thiab/los sis tau Medi-Cal uas lawv tsev neeg cov nyiaj tau 
los yeej yog txog los sis tau tsawg tshaj li ntawm 185% ntawm Theem Uas Tsoom Fwv Muab Tso Hais Tias Yog Neeg 
Txom Nyem (FPL) yeej yuav cia li tau cov nyiaj SUN Bucks, yuav tsis tag yuav xa ntawv mus thov li. Cov me nyuam uas 
lawv tau tshais thiab su noj dawb los sis tau tshais thiab su noj them tus nqi pheej yig nyob ntawm tej cov tsev kawm 
ntawv, uas yog muab saib raws li lawv tsev neeg cov nyiaj tau los, los yeej yuav cia li tau cov nyiaj SUN Bucks, yuav tsis 
tag yuav xa ntawv mus thov li. 

Yuav Ua Li Cas Es Thiaj Li Yuav Tau Cov Nyiaj SUN Bucks? 
Yog ib tus me nyuam tsis yog ib tus uas lub tsev kawm ntawv yuav cia li 
muab nws lub npe tso mus siv qhov kev pab cuam SUN Bucks, lawv yuav 
tsum tau xa ntawv mus rau ntawm lawv lub tsev kawm ntawv los sis tus 
coj hauv tsev kawm ntawv lub chaw khiav hauj lwm tsis txhob pub dhau 
Lub Cuaj Hli, Tim 2, 2025, mus thov saib lawv puas tsim nyog tau thaum 
muab saib raws li qhov hais tias lawv tsev neeg muaj pes tsawg leej thiab 
lawv tsev neeg cov nyiaj tau los yog tau npaum li cas. 

• Cov me nyuam uas lawv tsis tau nyiaj pab los ntawm tsoom fwv thiab lawv 
kawm ntawv nyob ntawm ib lub tsev kawm ntawv Community Eligibility 
Provision or Provision 2, los sis lawv tau tshais thiab su noj hauv tsev 
kawm ntawv los ntawm California’s Universal Meals Program yuav tsum 
tau xa ntawv mus thov. Tau zaub mov noj dawb hauv tsev kawm ntawv 
yeej tsis yog ib qhov uas yuav ua rau koj muaj npe mus siv qhov kev pab 
cuam SUN Bucks.  

• Tsuas yog cov me nyuam uas lawv tau Medi-Cal thiab lawv tsev neeg cov nyiaj tau los yeej yog tau txog los sis tau tsawg tshaj 
185% theem FPL thiaj li yuav cia tau nyiaj SUN Bucks xwb. Qhov no yog txhais hais tias muaj tej cov me nyuam uas lawv tau  
Medi-Cal yeej yuav tsis cia li tau nyiaj SUN Bucks. Cov ua piv txwv uas niaj hnub pom muaj yog cov me nyuam uas lawv tau nyiaj 
Supplemental Security Income los sis Adoption Assistance vim hais tias cov yim neeg uas tau Medi-Cal ntawm no yeej tsis yog ib 
cov uas muaj ntawv pov thawj hais tias lawv tsev neeg cov nyiaj tau los yeej yog tau txog los sis tau tsawg tshaj 185% ntawm  
theem FPL. 

Lus Hais Kom Tsis Txhob Hnov Qab: 
• Cov nyiaj SUN Bucks yuav tag sij hawm siv li ntawm 122 hnub tom peb muab cov nyiaj tso tag rau hauv daim npav lawm. 

Peb yeej xav kom cov yim neeg muab lawv cov nyiaj SUN Bucks siv ua ntej lawv yuav siv lawv cov nyiaj CalFresh. Mus saib seb koj 
tshuav nyiaj npaum li cas nyob hauv koj daim npav nyob ntawm www.ebtedge.com. 

• Mus muab koj tus xov tooj thiab email nyob ntawm koj tus me nyuam lub tsev kawm ntawv los sis tus coj hauv tsev kawm ntawv 
lub chaw khiav hauj lwm, ntawm koj lub nroog lub chaw khiav hauj lwm pab pej xeem, los sis ntawm BenefitsCal.com pauv rau tus 
koj niaj hnub siv. 

• Muab cov teeb meem ntawm daim npav nyiaj SUN Bucks hais mus rau SUN Bucks paub ntawm SUN Bucks Tus Xov Tooj 
Pab Tib Neeg (877) 328-9677. Peb yeej tsis pub ib tsev neeg tau ntau tshaj ib daim npav nyiaj SUN Bucks rau ib tus me nyuam, los 
sis tau nyiaj SUN Bucks nyob rau ntau tshaj ib lub xeev.  

Qhov kev pab cuam SUN Bucks nyob hauv California yog ib qhov kev pab cuam uas tau nyiaj pab los ntawm US 
Department of Agriculture (USDA), Food and Nutrition Service (FNS) thiab California Department of Social Services (CDSS) 

thiab California Department of Education (CDE) yog ob lub chaw uas tau sib koom tes los muab qhov kev  
pab cuam siv coj los pab nej sawv daws. 

www.cdss.ca.gov/sunbucks | www.cde.ca.gov/ls/nu/sf | SUNBucks@dss.ca.gov. 
USDA yog ib lub chaw pab tib neeg, chaw hauj lwm, thiab chaw txais nyiaj uas npaj muaj cib fim sib  

npaug zos rau txhua tus neeg. Lub Tsib Hlis 2025 
Yog xav paub ntau tshaj qhov no, mus xyuas ntawm: www.fns.usda.gov/summer. 

Puas Xav Paub Ntau Tshaj Qhov No?  

• Mus xyuas ntawm www.cdss.ca.gov/SUNBucks. 

• Mus saib cov yeeb yaj kiab CDSS YouTube SUN Bucks Playlist (CDSS Cov 
Yeeb Yaj Kiab Nyob Hauv YouTube Hais Txog SUN Bucks). 

• Xoo tus lej (QR) rau cov lus teb luv luv. 

https://www.cde.ca.gov/ls/nu/sn/cep.asp
https://www.cde.ca.gov/ls/nu/sn/cep.asp
https://www.cde.ca.gov/ls/nu/sn/provisions.asp
https://www.cde.ca.gov/ls/nu/sn/cauniversalmeals.asp
https://www.cdss.ca.gov/inforesources/ssi-ssp
https://www.cdss.ca.gov/inforesources/adoptions/adoption-assistance-program
http://www.ebtedge.com/
https://www.cdss.ca.gov/county-offices
https://benefitscal.com/
http://www.cdss.ca.gov/sunbucks
http://www.cde.ca.gov/ls/nu/sf
mailto:SUNBucks@dss.ca.gov
http://www.fns.usda.gov/summer
http://www.cdss.ca.gov/SUNBucks
https://www.youtube.com/playlist?list=PLdcwkELts-sxdm9skPQ943TuOVFZVo5FD
https://www.youtube.com/playlist?list=PLdcwkELts-sxdm9skPQ943TuOVFZVo5FD

